

Navarra Suma talde parlamentarioari atxikitako foru parlamentari Marta Álvarez Alonso andreak idatzizko galdera egin du (PES-00265); horren bidez, honako informazio hau eskatzen dio Nafarroako Gobernuari:
1. Nafarroako Gobernuak emakumezkoen eta gizonezkoen arteko 2021eko soldata-arrakalari buruzko txostenik egin al du? 
Baiezkoan, txosten hori igortzea eskatzen da. 
2. Ezezkoan, 2022an txostenik egiteko asmorik al du? 
Emakumeen eta gizonen arteko soldata-arrakala esaten zaio bi sexuetako langileek kobratzen dituzten soldaten arteko aldeari.
Emakumeen eta gizonen arteko soldata-arrakala kontu konplexua da eta hainbat alderdi ditu; besteak beste, lantokiko diskriminazioa, generoetako batek gehiengoa izatea enplegu edo sektore jakinetan, edo lan-bizitza eta familia bateragarri egiteko aukerak. Gainera, alderdi horiek elkarrekin loturik egon ohi dira.
 Ziur aski, eta, zailtasun handiagoarekin, aurrekoei loturik, laneko igoera prozesuak dira enpresa eta sektoreetako soldata-arrakaletan eragin handiena dutenak, oraindik ere gizonezkoen aldekoak baitira (hainbat arrazoi tarteko).
Horiei zeharkako ikuspegitik erreparatuz gero, pobreziaren aurkako borrokan aurrera egiteko neurrien diseinua erraztuko duten ezagutzak eta tresnak lor daitezke.
 Adibidez, aipatzekoak dira Nafarroako Gobernuak egindako txosten hauek:
Nafarroako Berdintasunerako Institutua (NABI) Nafarroako Foru Komunitateko Administrazioan eta haren erakunde autonomoetan azterketa kuantitatiboa egiten ari da emakumeen eta gizonen arteko berdintasunari buruz, non aztergai baitira Administrazioko langileen artean dauden genero-arrakala nagusiak. Azterketa hori laster amaitzekoa da.
Funtzio Publikoko Zuzendaritza Nagusiak urtero informazioa prestatzen du Nafarroako Foru Komunitateko Administrazioaren eta haren erakunde autonomoen zerbitzuan ari diren pertsonen guztizko kopuruari buruz, mailaren, estamentu-taldearen, soldata-tartearen, sexuaren eta adin-tartearen arabera. Informazio hori Gobernu Irekiko webgunean argitaratzen da.
 Esteka honen bidez eskura dezakezu:
https://gobiernoabierto.navarra.es/eu/gardentasuna/langile-publikoen-ordainsariak
Halaber, Gizarte Errealitatearen Behatokiak lurraldeen arteko desberdintasunen azterketa egin zuen, Nafarroako eskualdeetan gizonen eta emakumeen artean dagoen soldata-arrakala barne. Hau da azterlanaren izenburua: "¿Existe una Navarra periférica? Desequilibrios territoriales en Navarra." 
Honako esteka honetan ikus daiteke:
https://www.observatoriorealidadsocial.es/eu/ikerketak/existe-una-navarra periferica-desequilibrios-territoriales-en-navarra/es-576487/#
Azkenik, Nafarroako Estatistika Institutuak, Nafarroako Foru Komunitateko estatistikako erakunde ofizialak, iragan ekainaren 22an Nafarroako Soldata Egiturari buruzko urteroko inkesta argitaratu zuen. Horren helburu nagusia da langile bakoitzeko urteko irabazi gordinen zenbatespenak lortzea, lanaldi motaren, sexuaren, Ekonomia Jardueren Sailkapen Nazionaleko (EJSN-09) atalaren eta Lanbideen Sailkapen Nazionaleko (LSN-11) lanbidearen arabera. Esteka honen bidez eskura dezakezu inkesta:
https://nastat.navarra.es/documents/5122306/0/estructura_salarial_nastat.p df/c2f9df60-a4a1-d2f4-5776-9b20b4976145?t=1655888242037
2020ko soldata-egiturari buruzko udal inkesta ere argitaratu zen 2022ko uztailaren 27an (https://nastat.navarra.es/es/tablas_powerbi/-/tag/estadistica-municipalestructura-salarial ). Hor udalerriaren eta beste lurralde-zonifikazio batzuen arabera antolatuta azaltzen dira inguruabar hauei lotutako arrakalak: sexua, nazionalitatea, jaiolekua, sektore ekonomikoa, adin taldea eta desgaitasuna.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2022ko urriaren 31n
Lehendakaritzako, Berdintasuneko, Funtzio Publikoko eta Barneko kontseilaria: Javier Remírez Apesteguía

